
 SARRERA 

  

Kaixo eskola komunitatekideok! 

Normalkuntza dela eta nahiz normalkuntzaren aitzakiarik gabe, ikastetxean        
burututako hainbat zereginez eta beste jakingai batzuez osatutako aldizkaria egin          
nahi izan dugu. Bide batez, ohitura batzuen berri izateko, eta, bertako edo inguruko             
hainbat pasarte, usadioa… ezagutzeko egindako lanketaren lagin bat eskuragarri         
jartzeko.  

Sormena balioetsi, eta animatzeko, ikasleei baliagarri izango zaielakoan, helburua,         
egin dituzten idatzi batzuk bildu eta emaitza ikusi ahal izatea da. Gainontzean            
norberak egin duena besterik ezpaidute ikusten. Elkarrengandik ikasteko balioko         
dielakoan, batabestearen lanak irakurtzea ahalbidetzen zaie. 

Gauden urte garaia kontuan izanda, ale honetan, batez ere Gabonekin zerikusia           
duten gaiak landu ditugu. Era berean, hurrengo hiruhilekoari dagokion alean          
kaldereroak, inauteriak, garizuma eta Aste Santuaz arituko gara, emakumeari tarte          
berezia eskaintzea ahaztu gabe; martxoaren 8a hor dugu eta. 

Eguraldiak ere protagonismoa du, esaera zaharren bitartez hiztegia eta hainbat          
kontu ikusteko aukera paregabea. Naturaren berri, azi ereiteaz eta laborantzaz, nola           
ez, gure aurrekoentzat eguraldiak zuen zerikusiaz edo eraginaz ere jabetze aldera.           
Kultura baita. 

Pello Zabalak atera berria duen liburutuk hartu dira aipatutako esaera zaharrak, eta            
azalpen gehiago nahi duenak liburua hartu nahi izango balu, hauxe da: 

 Pello Zabala/ ñNATURA LABUR MINTZOò Alberdania argitaletxea 

Eguraldiaz, egutegiaz eta naturaren berri oparo ematen digun liburu bikaina da.            
Makina bat santuren izenak ere aipatzen ditu, eguna noiz den eta data horietan             
bereziki zer egin ohi zen. Eguraldiari edo naturari dagokionaz ez ezik ekarpen ederra             
egiten du gure aurrekoen bizimodua eta ohiturak ezagutzeko. Ale honetan zehazki,           
iraila, urria, azaroa eta abenduari dagazkion esaerak eta jakituria hartu ditugu. 

Ea, bada, euskararen ezagutzan sakontzeko erakargarri gertatzen den, eta gure          
hizkuntzan hitz egitera bultzatzeko edo motibatzeko amu. Zaindu beharreko altxorra          
da eta.  

 
 

 



NONDIK DATOR GURE OPARIGILEA? 
 
Tradizio historikoan, Olentzero Euskal Herrian Eguberria eta Jesusen jaiotza         
iragartzen dituen euskal mitologiaren pertsonaia da. 
Olentzeroren antzinako jatorria paganoa da ordea, neguko solstizioko        
ospakizunetako pertsonaia, noiz urte zaharraren amaiera eta urte edo eguzki          
berriaren etorrera ospatzen diren.  
 
Euskal Herriko kondairaren arabera, Olentzero euskal mendietan bizi zen jentila zen. 
 
Olentzeroren izena, onen eta aro hitzetatik dator, izan ere, onentzaro da benetako             
izena eta garai ona edo pertsona onen garaia da duen esanahia. Berez, pertsonaia             
hori nafarra da, Lesakakoa hain zuzen ere, eta handik Euskal Herri guztira zabaldu             
da. Gehienetan Gabon egunean, abenduaren 24an, ospatzen da Olentzero. Egun,          
ordea, mundu zabaleko Bizarzuriren antzeko ordezko pertsonaia bilakatu, eta, hark          
bezala, haurren gutunak hartu eta opariak banatzen ditu, askotan pertsonaia bizi           
moduan. XX. mendeko bukaeratik, Mari Domingi pertsonaia femeninoa ere izan du           
lagun. 
 
Ohiturak 
 
Anitzak dira Olentzeroren inguruko ohiturak. Askotan, lagun-taldeak kalez kale eta          
etxez etxe Olentzero panpina hartuta edo Olentzero irudikatzen duen pertsonaia          
lagun dutela ibilbideak egiten ditu. Ibilbide horietan egiten diren eskeak (batzuetan           
Olentzerorik gabe, baina haren abestiak kantatuz), antzina arrautzak, txerrikiak,         
gaztainak, intxaurrak eta sagarrak biltzeko ziren. Eta gaur egun, bereziki dirua           
biltzeko. Olentzero panpina tximinian, leihoan eta balkoian zintzilikatzea ere ohikoa          
da eta etxean apaingarri gisa ere erabiltzen da. 

OLENTZEROREN ISTORIOA  
 
Herrialde gehienek Gabonak ospatzen dituzte eta      
denetan hainbat pertsonaia mitiko agertzen dira.      
Adibidez, Papa Noel , Santa Claus, Hiru Erregeak eta         
San Nicolas, ezagunen artean. Euskaldunok ere      
badugu geure Gabon inguruko pertsonaia: Olentzero.      
Pertsonaia hori umeentzako opariz josita etortzen da       
eta umeek, oso maitea dute. 

 
Gure Gabonetako pertsonaiak Euskal Herriko tokiaren arabera hainbat izen hartzen          
ditu: Olentzero, Olentzaro, Orentzaro eta Onentzaro, beste batzuen artean.         
Olentzero izan da nagusitu dena. 
 
Olentzerok, jatorriz, suarekin du zerikusi zuzen-zuzena. Neguko solstizioaren        
ospakizuna da. Sua eta erretzearen ingurutik etorri dira zenbait interpretazio eta           
ohitura, adibidez: ikazkin moduan errepresentatzen hastea, tximiniatik behera jaistea         
edo pipa erretzen agertzea. Hiru kasuetan sua da adierazle garrantzitsua. 
 
Gure Olentzero artzaina da zenbait tokitan, eta beste batzuetan aldiz, nekazaria edo            
ikazkina. Azken jentila zela diote batzuek, Kristoren jaiotzaren berria zabaltzera          
etorria. 
 
Zenbait herritan lasto eta trapuz egindako figura baten bidez irudikatzen dute, eta            
Gabon gauean, lepoan hartu eta etxez etxe joaten dira kantatzera. Beste herri            
batzuetan bertako biztanleren bat izaten da Olentzeroz janzten dena. Tximinia          
ondoan ere jartzen da zenbait tokitan Olentzeroren irudia, txapela buruan duela. 
 
Bada oso hedatua den beste ohitura bat: Olentzero enborrarena, alegia. Enbor           
baten bitartez ere irudikatzen du eta herriak Olentzero. Gabon gauean Euskal           
Herriko etxe askotan, enbor handi bat jartzen zen sutan, Olentzero subila hain zuzen             
ere, hori zen gau berezi horretan erretzen zen egurra (Gabon egurra). 
 
Enbor horrek indar berezia izango du: abereak (ondasun adierazle bezala) eta           
etxekoak zainduko ditu hurrengo urte guztian. 
 
Kristau pentsamoldeak Kristoren iragarle bihurtu zuen pertsonaia, hasieran herrian         
zuen esanahia gaindituz. 
Hirurogeiko hamarkadatik aurrera euskal umeei opariak ekartzeko etortzen den         
pertsonaia dugu Olentzero. Dena den, geure sinbolo bihurtu zaigu, eta gure gaur            
egungo gizartera egokitu dugu, herri guztiek egin duten bezala. 

Alba, Maria, Aimar eta Sara 1F 

 



GABONAK  
 
Gabonak kristautasunaren ospakizun garrantzitsuenetarikoak dira, Jesusen jaiotza       
ospatzeko, mota guztietako elizek elkarrekin izendatutako egunak. 

 
Gabon eguna, Eguberri jaiaren bezpera da, abenduaren 24an. Jatorrian, katolikoen          
eta protestanteen artean ospatzen zena, Gabona (Gabon eguna) deitzen den          
gau-ospakizunean. Eguberrietako jai-garaiko lehen ospakizun handia da. Gaur egun,         
fededunak ez diren familietan ere ospatzen da, familia giroko bazkari batean           
gehienetan. Hainbat herrialdetan, protestanteetan batez ere, oparien banaketa ere         
burutu ohi da. 

 
Munduan hainbat eratara ospatzen dira aipatutako jai horiek, adibidez, Mexikon,          
Jesusen jaiotza irudikatzen duten antzezlanak egiten dituzte, Paraguayn, berriz,         
jaiotza jarri ohi dute Eguberriak baino lehenago, baita Venezuelan, Kolonbian,          
Ekuadorren, Perun eta Bolivian ere. 

 
Euskal Herrian Jesusen jaiotza eta Olentzeroren etorrera ospatzen dira, abenduaren          
24an. 
Esan bezala, abenduaren 24an ospatzen dira nahiz eta hasieran ospakizun eguna           
abenduaren 27a omen zen.  
Usadioaren arabera, Olentzero, lastoz eta jantzi zaharrez egindako panpina hartuta          
etxez etxe eskean ibiltzeko ohiturari eusten zaio. Aulkian eseritako Olentzero lagun           
dela egin ohi da Gabon eskea. Azken hamarkadetan Olentzerok, beste herrialde           
batzuetan Bizarzuriri eta Hiru Erregeei ematen zaien egitekoa hartu du Euskal           
Herrian, haurrei Eguberriko opariak banatzea, alegia. Leku batzuetan, abenduaren         
24a baino lehen, Olentzerok haurren gutunak  hartzen ditu. 

 
Olentzero mendian lan egiten duen ikazkina da, eta negua iristean menditik           
herrietara jaisten da, Jesus jaio dela iragartzera eta umeei opariak ekartzeko.           
Olentzeroren mitoak Bidasoa eskualdean du jatorria. Mitoa mendez mende hedatu          
da eta gaur eguneko ezaugarrietara egokitu egin da. 
 
Olentzerori buruzko ipuin ugari dago. Leku batzuetan beldurra sortarazten du, nahiz           
eta gehienetan pertsona onaren irudia helarazten duen. Mitoak eta ele zaharrek argi            
uzten dute Olentzeroren pertsonaia Kristo aurreko garaikoa dela eta kristautasunari          
egokitu egin zaiola. 
 
Urte bukaera hurbiltzen ari da eta gure kaleak Gabonetako publizitate kanpainak           
apaintzen dituzten argi koloretsuez eta Gabon kantez hornitzen dira, egunero          
ikusten ditugun espazio guztiak gainezka direla. Gabonaz baliatuz, propaganda         

 



kontsumitzaile eta indibidualistaren mozorro gisa jarduten dute enpresek, batez ere          
umeei zuzenduta. 

 
Dagoeneko ez zaigu axola data horiek biltzen dituen estalki erlijioso kristaua. Urte            
guztian portatu behar da ondo oparia nahi baldin bada, ala, bestela, zigorra izango             
dugu opariaren ordez. Estereotipoak ere zaindu behar dira, urte guztian, baina,           
Gabonetan batez ere, oparien bidez genero bereizketa egitea oso ohikoa delako. 

 
Bukatzeko, gure iritzia emango dugu. Gure ustetan Gabonetako jarrera erlijiosoa          
alde batera utzi da. Arrazoi nagusiena giza bilakaera da, horretan kapitalismoak           
eragin handia izan baitu. Opariek Gabonetako esentziak baino garrantzi handiagoa          
dutela dirudi, hau da, familia eta lagunekin egoteak baino. 
 

                     Leire Alonso, Uhaina Barreto, Maiane Egia eta Aiora Pikabea 1G 
 
 
GABON EGUNA MUNDUAN 
 
Gabon eguna (abenduaren 24a), Euskal Herrian Olentzero eguna ere esaten dena,           
Eguberriren bezpera, jai eguna da. Hasieran, katoliko eta protestanteen artean          
bakarrik ospatzen zen, baina, urteak igarota fededunek zein ez fededunek ospatzen           
dute. Leku gehienetan, Gabon egunean familiak elkartzen dira eta afaldu egiten           
dute, horrela denen osasuna eta zoriontasuna azaltzeko. Ospakizun hori mundu          
guztira hedatu da, hemen adibide batzuk: 
 
Euskal Herrian 
Euskal Herrian, Jesukristoren jaiotza eta Olentzeroren etorrera ospatzen dira.         
Olentzero, euskal mitologiako kondaira garrantzitsuenetakoa da. Umeek,       
Olentzeroren etorrera baino lehenago, gutunak bidaltzen dizkiote zer (opari) nahi          
duten adieraziz. Tradizioaren arabera, Olentzerok lastoz eta jantzi zaharrez         
egindako panpinak banatzen ditu etxez etxe, eta familiek, eskertzeko, janari eta           
edari pixka bat jartzen diote balkoian edo leihoan. Azken hamarkadetan, Bizarzuri           
eta Hiru Erregeek Olentzeroren zeregina betetzen dute, baina Euskal Herritik kanpo.           
Gurean ez.  

 
 
 
 
 
 
 

 




